
"DERRIGOR EGON BEHARREKO LEKUA DA, GIJON BEZALA", ADIERAZI DIGU
| Asteartea, 2013-02-05 |

Otsailaren 9a bitarte, nobela beltzan adituak diren
idazleak izango dira BCNegra topaketan. Euskal
ordezkaritza bat ere izango da jardunaldi hauetan.
Asteazken honetan, esate baterako, mahainguru batean
hartuko du parte Jon Arretxek. Bilbao, Guggenheim-en
itzala luzea da izeneko solasaldian arituko da, Jose
Javier Abasolo eta Felix Modrofiorekin batera. Hiru
idazleen azken lanak Bilbo dute protagonista, hain
zuzen. Rosa Ribasek egingo ditu moderatzaile lanak.
Duela bi urte ere, BCNegran izan zen Jon Arretxe.
"Derrigor egon beharreko lekua da, Gijon bezala", adierazi digu /9 kamera (Erein)
liburuaren egileak.

bcnegra 2013

e 11 ol 0 ce febrer

BCNegra 2013 egitarauaren baitan, Bartzelonako La Capellan egingo da Bilbo hiria hizpide izango duen
mahaingurua. Asteazken honetan, otsailak 6, amatsaldeko 16:00etan hasita. Horren ondoren,
"Bartzelonako Euskal Etxean izango ditugu, bertan ere, euskal literaturaz zein beraien argitalpenaz luze
eta zabal hitz egiteko", adierazi digute Erein argitaletxekoek. Arratsaldeko 20:00etan hasiko da Euskal
Etxeako ekitaldia.

"Bilbao, Guggenheim-en itzala luzea da" izeneko hitzaldia eskainiko duzu BCNegra
jardunaldietan. "19 kamera", hain juxtu, Bilbon kokatuta dago.

Hitzaldia baino, mahaingurua izango dela uste dut. Eta zer kontatuko dugun... ba moderatzaileak nahi
duena. Berarena izaten da ardura eta lan zailena honelako saioetan.

Mahainguru horren ondoren, zure liburuaz hitz egiteko aukera izango duzu Euskal Etxean.
Aurretik Gijonen ere izan zinen. Bidaiatzea eta beste irakurle batzuengana hurbiltzea beti izango
da aberasgarria idazle batentzat, ezta?

Nik urte gutxi daramat honelako irteerak egiten, baina Gijongoa lehenengoz probatu ondoren oso
inportantea dela konturatu nintzen eta orain ahal dudan guztietan joaten naiz Nobela Beltzaren asteetara-
eta.

Duela bi urte ere izan zinen BCNegra topaketan. Nobela beltza egiten duzuenontzat,
aproposagorik...

Bai, demigor egon beharreko lekua da, Gijon bezala. Baina normalean antolatzaileek, argitaletxeek eta
idazleek ere ahalegin handia egin behar dute han egon ahal izateko. Nik esker onez egon behar dut leku
horietako antolatzaileekin eta, areago, Erein argitaletxearekin.

